
Cwestiynau Ychwanegol

e A vyw rhieni, ysgolion a mudiadau e.e. yr Urdd, Ffermwyr Ifanc, wedi cael
mewnbwn, a sut?

Fel rhan o ddatblygu Strategaeth 5 Mlynedd y Gwasanaeth leuenctid, cynhaliwyd
proses ymgynghori eang gyda rhanddeiliaid allweddol, gan gynnwys pobl ifanc, ,
ysgolion a sefydliadau partner.

Cafodd ysgolion eu cynnwys drwy gyfarfodydd rheolaidd gyda chysylltiadau ysgol
a grwpiau ffocws gyda disgyblion yr ysgol. Trafodwyd anghenion pobl ifanc,
blaenoriaethau lleol a chyfeiriad y ddarpariaeth ieuenctid yn y dyfodol. Derbyniwyd
fewnbwn hefyd gan dros 60 o sefydliadau drwy fynychu 6 o weithdai ar draw
Gwynedd. Mi roedd y gwahoddiad yma wedi ei rhannu i holl sefydliadau /
wasanaethau sydd yn gweithio gyda pobl ifanc 11-25 yng Ngwynedd.

Bu pobl ifanc eu hunain yn ganolog i'r broses drwy waith y Fforwm leuenctid,
arolygon, sesiynau cyfranogiad a gweithgareddau ymgysylltu lleol. Casglwyd
safbwyntiau rhieni drwy ymgynghoriadau sy'n gysylltiedig & gweithgareddau'r
gwasanaeth, digwyddiadau cymunedol a thrwy adborth a dderbyniwyd gan
ysgolion a phartneriaid.

Defnyddiwyd yr holl adborth a gasglwyd i lywio blaenoriaethau'r strategaeth, gan
sicrhau ei bod yn adlewyrchu anghenion, dyheadau a phrofiadau pobl ifanc a'r
rhwydwaith ehangach o oedolion a sefydliadau sy'n eu cefnog

e A fydd darpariaeth clwb ym mhob ardal? Sut fydd trafnidiaeth i'r clybiau yn
cael ei gyfarch?

Nid yw'r strategaeth yn cynnig darpariaeth clwb ieuenctid ym mhob cymuned, ond
mae'n anelu at sicrhau bod pobl ifanc ledled Gwynedd yn cael mynediad at
gyfleoedd gwaith ieuenctid addas ac o safon. Bydd natur y ddarpariaeth yn
amrywio yn 6l yr angen lleol, ac yn cynnwys cymysgedd o glybiau ieuenctid, gwaith
allgymorth, prosiectau wedi'u targedu, gweithgareddau ysgol a chyfleoedd
cymunedol.




Mae trafnidiaeth yn her sylweddol mewn rhai ardaloedd gwledig, ac mae'r
Gwasanaeth leuenctid yn cydnabod y gall hyn gyfyngu ar gyfranogiad rhai pobl
ifanc. Fodd bynnag, o fewn yr adnoddau presennol, nid yw'r gwasanaeth mewn
sefyllfa i ddarparu trafnidiaeth i bobl ifanc fynychu clybiau neu weithgareddau yn
rheolaidd. Yn hytrach, bydd y gwasanaeth yn ceisio lleoli gweithgareddau mor lleol
a phosibl ac ystyried hygyrchedd wrth gynllunio darpariaeth.

Yn ogystal, mae'r strategaeth yn nodi bwriad clir i gryfhau partneriaethau gyda
sefydliadau'r trydydd sector a mudiadau cymunedol er mwyn helpu i fynd i'r afael &
bylchau daearyddol yn y ddarpariaeth. Trwy gydweithio & phartneriaid lleol, y nod
yw ehangu'r ystod o gyfleoedd sydd ar gael i bobl ifanc mewn ardaloedd lle nad
oes darpariaeth uniongyrchol gan y Gwasanaeth leuenctid, gan sicrhau mynediad
mwy teg a chyson at gyfleoedd datblygu personol ledled y sir.

e Sut fyddwch yn parhau i gael mewnbwn pobl ifanc yn ystod oes y strategaeth?

Bydd mewnbwn pobl ifanc yn parhau i fod yn elfen ganolog o weithrediad a
gwerthusiad y strategaeth drwy gydol ei hoes. Bydd y Gwasanaeth leuenctid
yn defnyddio amrywiaeth o ddulliau cyfranogiad i sicrhau bod llais pobl ifanc yn
dylanwadu ar benderfyniadau, blaenoriaethau a datblygiadau'r gwasanaeth.

Bydd hyn yn cynnwys gwaith parhaus y Fforwm leuenctid, arolygon rheolaidd,
sesiynau ymgynghori mewn clybiau ac ysgolion, grwpiau ffocws, a
gweithgareddau cyfranogiad digidol. Bydd gweithwyr ieuenctid hefyd yn casglu
adborth yn rheolaidd yn ystod sesiynau a gweithgareddau, gan sicrhau bod
barn pobl ifanc yn llywio darpariaeth ar lefel leol.

Yn ogystal, bydd cynrychiolaeth pobl ifanc yn rhan o brosesau adolygu a
monitro'r strategaeth, gan sicrhau bod eu profiadau a'u blaenoriaethau yn cael
eu hystyried wrth fesur cynnydd a phenderfynu ar unrhyw newidiadau i'r
ddarpariaeth. Bydd hyn yn helpu i sicrhau bod y strategaeth yn parhau i fod yn
berthnasol, ymatebol ac yn adlewyrchu anghenion newidiol pobl ifanc
Gwynedd dros gyfnod y pum mlynedd.




